
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
নাট্য-কবিতা






রাজধর্ম্মে ভ্রাতৃধর্ম্ম বন্ধুধর্ম্ম নাই,

শুধু জয়ধর্ম্ম আছে, মহারাজ, তাই

আজি আমি চরিতার্থ, আজি জয়ী আমি,—

সম্মুখের ব্যবধান গেছে আজি নামি’

পাণ্ডব-গৌরবগিরি পঞ্চচূড়াময়।




ধৃতরাষ্ট্র




জিনিয়া কপটদ্যূতে তা’রে কোস্ জয়?

লজ্জাহীন অহঙ্কারী!





দুর্য্যোধন




   যার যাহা বল

তাই তা'র অস্ত্র পিতঃ, যুদ্ধের সম্বল।

ব্যাঘ্রসনে নখেদন্তে নহিক সমান

তাই বলে’ ধনুঃশরে বধি তা'র প্রাণ

কোন্ নর লজ্জা পায়? মূঢ়ের মতন

ঝাঁপ দিয়ে মৃত্যুমাঝে আত্মসমর্পণ

যুদ্ধ নহে,—জয়লাভ এক লক্ষ্য তা'র,—

আজি আমি জয়ী পিতঃ, তাই অহঙ্কার।

